
IRITZIA 3

Barrenek bere gain hartzen du espazio ara-
zoengatik iragarkiak lekuz aldatzeko eskubidea. 
Barrenek ez du bere gain hartzen iritzi eta gu-
tunen ataletan adierazitakoen erantzukizunik. 
Koordinatzailea: Ainhoa Andonegi. Kazetariak: 
Ainhoa Andonegi, Asier Orbea, Ainara Argoitia. 
Hizkuntza arduraduna: Ainara Argoitia. Publizi-
tatea: Leire Rubio. Maketatzailea: Zaloa Arnaiz. 
Atari digitaleko arlo teknikoaren arduraduna: 
Aitor Lauzirika. Administraria: Amaia Arriza-
balaga. Kolaboratzaileak: Edurne Izagirre, Ane 
Astiazaran, Nahia Aizpurua, Ane Kortaberria, 
Leire Kerexeta, Izaro Etxegibel, Asier Guisasola, 
Iker Lauzirika, Arkaitz Uranga, Irene Macazaga, 
Jose Ramon Cabrera, Nagore Cancio, Saioa Ro-
driguez, Paula Heras, Angel Ugarteburu, Ando-
ni Segundo, Angel Mari Tobajas. Inprimategia: 
Gertu Koop.E. Tirada: 4.700 ale. Lege gordailua: 
SS-1.038/92 ISSN 1138-1855.

Babeslea: Laguntzaileak:

Argitaratzailea:

"Umeek, helduek eta 
aiton-amonek, 

autoek ez bezala,  
asko ematen diote herriari"

Autoarekin bueltaka

Asier Guisasola Iñiguez                 
Portu, ubide tea bideetako ingeniaria

Aita Agirre Kulturgunea, 3, 3. ezk. 
20870 ELGOIBAR  

943 744 112 -     688 655 658
 Publizitatea:      943 743 704 -      688 769 657 

barren@elgoibarkoizarra.eus 
 barren.publi@elgoibarkoizarra.eus  

www.barren.eus 

facebook.com/barrenaldizkaria

x.com/barreneus

instagram.com/barrenaldizkaria

youtube.com/@Elgoibarrennet

Ezin da ulertu Euskal Herria itsasorik gabe. Itsasoak 
asko eman izan dio gure herriari: euskara bera bai-
no zaharragoa den Flyscha oparitu digu, esaterako. 

Milioika urtean gure herrialdearen zati handia ur azpian 
egon zen. Sedimentuak pilatzen joan ziren itsas-zoruan 
eta geruza horizontal piloa metatu zen bata bestearen 
gainean. Dirudienez, Zumaia eta Debako kostaldean pla-
ka tektonikoek talka egin zuten; hori dela eta, sedimen-
tatutako geruza horizontalak tentetu egin ziren bertikal 
jartzeraino. Itsas-maila hura jaitsita, sedimentu geruza 
horiek guztiak aztertu daitezke gaur egun. Eurei esker, 
milioika urtetan izandako klima eta atmosferan gertatu-
takoak inbestigatu daitezke. Frogatu dutenez, orain dela 
66 milioi urte, 10 km. diametroko meteoritoak talka egin 
zuen gure planetarekin. Orduko animalia espezietan lau-
tik hiru galdu egin ziren, tartean dinosauroak. 66 milioi 
urte eta gero homo sapiens espeziea sortu zen. Zorionez 
guretzat, ugaztun zahar haiek ondo egokitu ei ziren me-
teoritoak lagatako klima berri hartara.

Niretzat ere erronka izan da lanpostuan egokitzea. 
Unibertsitateko ikasketen zati handi batean, abiadura 
handiko bideen diseinu, kalkulu eta obrak egiten irakatsi 
zidaten: lurzoruaren analisi geoteknikoak, euri-uren drai-
natze sistemak, firmeen dimentsionamendu eta trazadu-
ra analisiak... Automobilaren erabilpen optimoa lehenes-
ten zen. Aldiz, nire lanpostuan, Durangoko herritarrentzat 
udal azpiegitura xumeagoak diseinatu eta eraikitzen ditu-
gu: plazak, kaleak, bidegorriak eta parkeak. 

Zinegotzi batek esan zidan aurrekoan autoan buelta 
asko eman behar izaten zuela auzo batetik bestera joate-
ko, herriko erdigunetik pasatuta. Arrazoi zuela esan nion, 
autoak erdigunetik igarotzea deseroso izateko diseinatuta 
zegoela bide-sarea. 

Autoak beharrean, oinezkoak eta bizikleta erabiltzai-
leak lehenesten ditugu herri barruan. Kaleek eta plazek 
ez dute zentzurik oinezkorik gabe. Izan ere, umeek, hel-
duek eta aiton-amonek, autoek ez bezala, asko ematen 
baitiote herriari. mastodon.eus/@barren@tkm.eus



4 GUTUNAK

BARRENek ez du bere gain hartzen Iritzia eta Eskutitzak ata-

letan adierazitakoen erantzukizunik. Eskutitzak ondo iden-

tifikatuta egon behar dute. Ez ahaztu izen-abizenak, NANa 

eta telefonoa jartzea. Bidali helbide honetara: barren@elgoi-

barkoizarra.eus

---------------------------------------------------

Oharra

Uztailaren 11n ez dugu Barren astekaririk 
kaleratuko, santanetako eta  sanbartolomeetako 
ale bereziak prestatzen arituko gara eta. Uztai-
laren 18an eta 30ean banatuko ditugu opor au-
rreko azken zenbakiak. Uztailaren 30eko zenba-
kian ez dira Merkatu Txikia eta Zorionak atalak 
izango eta, beraz, zerbait argitaratu nahi izanez 
gero, uztailaren 16rako bidali behar da informa-
zioa Barreneko erredakziora.

 Barren

Jose Luis Aizpitarte Lizarralde

2025eko uztailaren 2an hil zen, 61 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

Zure oroimena 
beti izango da gure bihotzetan.

Etxekoak

Gabino Etxaniz Osoro

2025eko uztailaren 2an hil zen, 89 urte zituela. 
Sendiak bihotzez eskertzen ditu jasotako doluminak, 

bai eta hileta elizkizunetara agertu izana ere.

Zuen kexak, galderak edo txaloak bidaltzeko: barren@elgoibarkoizarra.eus          943 744 112        688 655 658

Autoa portaleraino eramaten dute 
batzuek: "Gidari batzuk parkea gurutza-
tu eta portaleraino eramaten dute autoa 

Erretxindin. Denok gauza bera egingo bagenu, 
ezingo ginateke bizi. Arauak errespetatu egin 
behar dira". 

Herri barruko autobusa zergatik ez 
da Mintxetan geratzen?: "Mintxetako 
igerilekua irekita dagoen epean, autobus 

linea bat bertaraino joatea ondo legoke. Uztai-
lean jende gehien joaten den hilabetea izanda, 
maiztasun handiagoko zerbitzua ematea ondo 
egongo litzateke”. Udaletik gogorarazi dute li-
nea hori martxan dagoela. Goizez 10:20, 11:20 
eta 12:20 irteten da Aita Agirretik, eta arra-
tsaldez 17:20, 18:20 eta 19:20. Bidaiari arrun-
tak euro bat ordaindu behar du, pentsiodunek  
0,50 euro eta zerbitzua doakoa da 12 urtetik behe-
rakoentzat eta behar bereziak dituztenentzat. 

Mintxetara igotzeko aldapan ezin al 
dute autoek aparkatu? Eta Mintxe-
tako aparkalekua ezin al da herri-

koentzat gorde?: "Mintxetara igotzeko aldapan 
aparkatzea debekatuta dago, autobusentza-
ko izan ezik. Partidak daudenean ulertu daite-
ke debeku hori, baina uda denboraldian aldapa 
horretan ezin aparkatzeak ez dauka zentzurik. 
Horrez gain, Mintxeta kirolguneko aparkalekua 
herritarrentzat gordetzea ere ondo legoke. Kos-
taldeko herrietan egiten duten moduan, Berta-
koak formula sortu beharko litzateke Elgoibarren 
ere, herritarrek aparkatzeko aukera gehiago izan 
dezagun". Udalera jo du Barrenek, eta Maialen 
Gurrutxaga alkateak eman du azalpena: "Ba-
dakigu uda garaian Mintxetako aparkalekuen 
erabilera izugarri handitzen dela eta hainbat 
neurri hartu ditugu. Laster autobusak bakarrik 
aparkatu dezaketen kartela kendu egingo dugu 
uste dugulako ez dela horretarako aparkalekua 
gorde behar dagoen aparkaleku eskaera ikusita. 
Bertakoen aukera ere aztertzen ari gara. Inguru-

ko herrietan Bertakoak jartzen da aparkalekuaren 
erabileragatik kobratu egiten denean, eta Uda-
lean ez dugu uste kobratzen hasi behar garenik. 
Hala ere, ditugun aukerak aztertuko ditugu hu-
rrengo udara begira". 



6 MOTZEAN

Muztioa beharrean garbikaria zerbitzatu zio-
ten joan zen astean U.B. 18 urteko gazte 
elgoibartarrari Ondarbeltzeko txiringitoan, 

nahi gabe, eta sei egun Donostiako Ospitaleko 
Zainketa Intentsiboko Unitatean egin ondoren, 
astelehen arratsaldean solairura eraman zuten. 
Barne erredura "larriekin" ingresatu zuten gaztea, 
baina haren egoerak hobera egin du, eta arris-
kutik kanpo dago jada. Gurasoek El Diario Vasco 
egunkariari egindako deklarazioen arabera, bali-
teke gaztea astebururako etxeratzea. 

Debabarreneko Udalek antolatuta, begirale 
ikastaroa egin dute bailarako 27 gaztek, tartean 
Elgoibarko bik eta Mendaroko bost lagunek. Ei-
barkoak izan dira bederatzi, Mutrikukoak sei, 
Debakoak hiru eta Soraluzekoak bi.  Praktikaldia 
bukatu ondoren, Eusko Jaurlaritzak homologatu-
tako Haur eta Gazteen Aisialdirako Begirale titulu 
ofiziala eskuratuko dute. 

Antolatzaileek ikastaroaren gaineko balorazio 
positiboa egin dute, eta izan duen "arrakasta" 
ikusita, datorren urtean ere eskainiko dute ikas-
taroa. 

Euskaraz izango da, eta parte hartu ahal 
izateko ikasleek 18 urte eginda izan beharko 
dituzte atal teorikoa amaitzen denerako, hau 
da, 2026ko ekainaren 30erako. Atal teorikoa 
150 ordukoa izango da urritik maiatzera. Zapa-
tuetan izango dira eskolak 09:30etik 18:30era, 
eta asteburu osoko hiru irteera egingo dituzte. 
Ikastaroaren prezioa 300 eurokoa da (Deba-
barrenean erroldatutakoentzat 150 eurokoa). 
Interesatuek irailaren 19rako eman beharko 
dute izena labur.eus/debabarrenabegirale hel-
bidean. Informazio gehiagorako: 943 708 426.

Elgoibarko eta Mendaroko zazpi gaztek egin dute begirale ikastaroa
 

ZIUtik irten da Ondarbeltzeko txiringitoan 
garbikaria edanda intoxikatu zen gaztea

Odol ateratzeak egingo dituzte gaur zortzi, Elgoibarren 

Uztailaren 11n egingo dituzte odol ate-
ratzeak Elgoibarren, Jubilatuen Biltokian, 
16:30etik aurrera. Txanda hartzeko gotatanta.

eus webgunean sartu behar da. Asteazkenetik 
aurrera whatsappez ere hartu daiteke ordua, 
zenbaki honetara idatzita: 623 328 408. 

Merkataritza-plana osatzeko, kontraste bilera 
egingo dute Mendaron uztailaren 9an

Herriko merkataritza sustatzeko Plangintza 
Estrategikoa garatzen ari da Mendaroko 
Udala, Dendartean Gipuzkoako Merkata-

rien Federazioaren bidez. Lehen fasean, Menda-
roko eskaintza eta eskari komertziala eta esta-
blezimenduen kokapen espaziala ari da aztertzen 
Dendartean, diagnostikoa egiteko. Eta orain, 
azken hilabeteetan jasotako datuen kontrastea 
egiteko, lan-saioa antolatu dute uztailaren 9rako 
(asteazkena).

Merkatariei eta kontsumitzaileei galderak egi-
teko baliatu ditu azken hilabeteak Dendarteanek, 
baita Mendarora lanera doazenei galdetzeko ere, 
eta, jasotako datuetan, hainbat gako identifi-
katu dituzte. Horregatik, merkatariekin, ostala-
riekin eta zerbitzu-enpresetako arduradunekin 

lan-saioa egingo dute uztailaren 9an, 14:30etik 
aurrera, udaletxean. Bilera antolatzeko aurrez 
izena ematea eskatu dute: herritartasuna@men-
daro.eus helbidera idatzita edo 943 033 292 tele-
fonora deituta.

Ludoteka eta gaztelekua zerbitzuak 
kudeatzeko lizitazioa hasi du 

Mendaroko Udalak

Udalak Ludoteka eta Gaztelekuko zerbitzua 
kudeatzeko lizitazioa martxan jarri du. Uztai-
laren 12a izango da eskaerak aurkezteko az-
ken eguna. Urtebeterako aurrekontua honakoa 
da:  34.266,41 (BEZ barne). Informazio gehia-
gorako: www.mendaro.eus. 

Odol ateratzeak egingo dituzte 
Mendaron, gaur

Odol ateratzeak egingo dituzte gaur, uztai-
lak 4, Mendaron, ikastolan.  16:30ean hasi eta 
20:30ak arte arituko dira erizainak lanean, baina 
odola eman nahi duenak txanda hartu beharko du 
aurrez. Gotanta.eus webgunearen bidez eskatu 
behar zen orduan asteazkenera bitartean, baina 
gaur oraindik txanda hartu gabe duenak Mendaro-
ko Odol Emaileen Elkartekoen telefono zenbakira 
deitu beharko luke: 632 403 795.

Euskara ikasi nahi dutenei herrian 
bertan ikasteko aukera emango die 

aurten ere Mendaroko Udalak

Santanetako Adinekoen Eguneko 
bazkarirako izena emateko epea, 

zabalik

Azkeneko urteetan egin duen modu berean, 
datorren ikasturtean ere Mendaron bertan eus-
kara ikasteko aukera emango die Mendaroko 
Udalak herritarrei. Horretarako interesa izan-
go luketenei Kultura Sailarekin harremanetan 
jartzeko eskatu diete, irailaren 12a aurretik: 
kultura@mendaro.eus helbidera idatzita edo 
943 033 282 telefonora deituta (09:00etatik 
14:00etara). Interesatuek dirulaguntzak eska-
tzeko aukera izango dute.

Uztailaren 19an hasiko dituzte santanak Men-
daron, Kuadrilla Eguneko ospakizunekin, eta uz-
tailaren 20an ospatuko dute Adinekoen Eguna. 
Egun horretan, eta ohi legez, Aizpe elkartean baz-
kaltzeko aukera izango dute 70 urtez gorakoek, 
edota bikoteen kasuan, bietako batek adin hori 
betetzen dutenek.  Coviran, Roteta eta Sonia den-
detan eta Lagun Betikoak tabernan eman behar 
da izena, uztailaren 13a baino lehen. Bazkaria uz-
tailaren 20an izango da, 14:00etan.



8 ELKARRIZKETA

Zorionak. Urrezko domina eskuratu berri duzu 
EuskoSkills lehiaketan ZKK Fresatzeko proban. Zer 
izan da zuretzat?

Oso esperientzia polita. Oso-oso pozik nago 
egindako lanarekin eta lortutako emaitzarekin. 
Mekanizazio txapelketa batera joateko aukera 
ematen zidatela esan zidatenean, ez nuen zalan-
tzarik egin, eta gutxienez saiatu behar nintzela 
pentsatu nuen. Fresatzeko proban hamar lagun 

lehiatu ginen guztira. Plano bat eman ziguten 
eta plano hartatik pieza bat sortu behar genuen 
ordenagailuan. Ondoren, beste plano bat eman 
ziguten, eta ordenagailuko aplikazio batekin pro-
gramatu egin behar genuen eta ondoren pieza 
bera sortu, fresatzeko makinan. Eta hori dena 
denbora baten barruan egin behar zen. Zailena 
hori egin zitzaidan, erlojuaren kontra ibili beharra 
eta diseinatzea, ni mekanizazioko ikaslea naize-
lako eta ez dudalako askorik eman hori.

Nola prestatu zara?
Aurten borondatez eta eskola orduz kanpo ari-

tu naiz prestatzen, eta oso interesgarria iruditu 
zait, baina aldi berean, nekagarria ere bai. Egun 
batzuetan lanetik nekatuta irteten nintzen, eta 3-4 
ordu gehiago egiten nituen gero IMHn, praktika-
tzeko. Irakasle izan ditudan Oinatz Gurtubayk eta 
Imanol Iturriak gauza asko irakatsi dizkidate, eta 
ikusten zutenez ahalegina egiteko prest nengoela, 
ondoan izan ditut behar izan ditudan guztian. 

Maiatzaren 14an urrezko domina eskuratu zuen 
Jara Rico Moralesek (Mendaro, 2004) Lanbide Hezi-
ketako EuskoSkills txapelketan, ZKK fresatzeko pro-
ban, eta horrek bidea eman dio otsailean Madrilen 
jokatuko dituzten SpainSkillsetan lehiatu ahal izate-
ko. Aitortu du izugarri pozik dagoela lortutakorekin, 
besteak beste bera izan delako mekanizatuan urrea 
lortu duen lehenengo emakumea. Guztira, hamar 
lagun lehiatu dira bere proba berean, tartean hiru 
emakume. Otsailean, astebeterako joango da Ma-
drilera, Euskadiko selekzioarekin lehiatzera.

! Ainara Argotia / IMH

JARA RICO
EuskoSkills lehiaketako 

irabazleetako bat

“Orain, SpainSkillsen 
saiatuko naiz 
ahal dudan 

ondoen egiten”

Jara Rico Morales podiumeko lehen koskan EuskoSkills lehiaketan.

EuskoSkillsen urrezko domina eskuratuta, 
orain, SpainSkillsen saiatuko naiz ahal dudan on-
doen egiten. Badakit proba zaila dela. Ia 0-tik 
hasi beharra daukat programa berri bat ikasten, 
baina gogotsu nago, ilusio handiarekin. EuskoS-
killsen lagun onak egin ditut eta Madrilen bes-
te horrenbesterako aukera izango dudan ustea 
daukat. Lehiaketarako prestatzeko egindako aha-
leginarekin eta horrekin geldituko naiz, emaitza 
edozein dela ere.  

Zergatik erabaki zenuen PFM Fabrikazio Mekaniko-
ko Produkzioaren Programazioa ikastea eta zerga-
tik IMHn? Zer esango zenuke egin dituzun ikaske-
tez? 

Erdi mailako Mekanizazio Teknikaria ikastea-
ri utzi, eta goi mailako Fabrikazio Mekanikoko 
Ekoizpenaren Programazioa ikasten hasi nintzen, 
ume-umetatik tailerreko mundua eta lan prakti-
koak gustatu izan zaizkidalako, nahiz eta inoiz ez 
dudan arazorik izan ikasketetan eta gauza teo-
rikoetan. Lehenengo, baina, Batxilergoa egiten 
hasi nintzen Elgoibarren bertan, hori zelako nire 
lagun eta senide guztiek egin zutena, baina las-
ter konturatu nintzen nik beste zerbait nahi nuela 
eta joan nintzen IMHk antolatzen dituen ateak 
irekitzeko egun horietako batera, aitarekin.

IMHn ikastea erabaki nuen, batetik Mendaro-
koa naizelako eta gertu dudalako, eta bestetik, 
eskola erakusteko IMHk antolatzen dituen ateak 
irekitzeko egun horietako batzuetara joan nintze-
lako eta gustatu zitzaidalako nola ematen zituz-
ten eskolak, erronkaka. Gustatzen zaizkit propo-
satzen dituzten erronkak. Gaur egun, oso pozik 
nago egindako hautuarekin eta oso eskertuta 
nago irakasleei lau urte hauetan eman didaten 
laguntza guztiagatik.

Gaur egun lortzen ari naizen guztia lortzeko 
gakoa gauzak ikasteko daukadan grina dela uste 
dut. Asko gustatzen zait gauza berriak ikastea. 
Eta zorionez, bai IMHn eta baita duala egiten ari 
naizen enpresan ere (FOCS) ikaragarri ari naiz 
ikasten.

FOCSen egin duzu duala. Nolako esperientzia izan 
da? Zer egin asmo duzu datorren ikasturtean?

Hasieran pixka bat beldurtzen ninduen ikasten 
eta aldi berean lan egiten hasteak, horretan ari 
ziren lagun batzuek esan zidatelako gogorra zela 

eskolako eginkizunak betetzea egun batzutan es-
kolan falta izanda. Baina iruditzen zait IMHk oso 
kontuan hartzen gaituela Dual ikasketetako ikas-
leak, eta irakasleek ere ez dutela laguntzeko za-
lantzarik egiten, baldin eta ikusten badute ikaslea 
ahalegintzen dela. Eta niri bereziki oso ondo etorri 
zait aldi berean lan egiteko eta ikasteko esperien-
tzia hau. Gaur egun FOCS enpresan ari naiz lanean 
eta ikasten, eta esan beharra daukat lankideek 
lehen egunetik bertatik lagundu didatela tailerreko 
giroan integratzen eta taldeko sentitzen. Datorren 
urtean enpresa berean egingo dut espezializazioa. 
Astelehenetan eskolara joango naiz eta gainerako 
egunetan lanera.

Ez genuke estereotipotan jausi nahi, baina egia da, 
oraindik ere, gizonezkoak gehiago direla aukeratu 
duzun ikasketa hauetan. Nola bizi izan duzu hori? 

Hasi nintzenean neska bakarra nintzen erdi 
mailako ikasketetan, baina IMHn egin ditudan 
lau urte hauetan sekula ez dut sentitu ikaskideek 
emakume izateagatik baztertu nautenik; kontra-
koa. Oso ondo hartu izan naute eta beti kon-
pondu naiz ondo haiekin. Hala ere, egia da goi 
mailako ikasketak hasi nituenean beste neska bat 
hasi zela eta nabarmena izan zela harengandik 
jaso nuen babesa. Oso atsegina izan da beste 
neska batekin partekatu izana esperientzia hau.

Ziklo hau mekanizazioan izena emateko za-
lantzan dagoen edonori gomendatuko nioke, oso 
modu interesgarria eta aldi berean ezohikoa iru-
ditzen zaidalako gauza berriak ikasteko. Irakas-
teko metodologia asko gustatzen zait, atsegina 
da ikasleontzat, eta iruditzen zait motibagarria 
dela hori gauzak ikasteko. Eta izena emateko za-
lantzan dauden neskei esango nieke ez egiteko 
dudarik, esperientzia ahaztezina delako hau per-
tsona ororentzat. 

"Hasi nintzenean emakume bakarra 
nintzen erdi mailako ikasketetan, baina 

IMHn egin ditudan lau urte hauetan 
sekula ez dut sentitu ikaskideek 

emakume izateagatik 
baztertu nautenik; kontrakoa" 

Oraindik ere eskuekin konta daitezke Eus-
kal Herrian gimnastika erritmikoan dabil-
tzan gizonezkoak. Maila gorenean, hiru 

bakarrik ari dira: Eneko Lanbea (Leioa, 2004), 
Felipe Suso (Iruñea, 2004) eta Ander Olkoz (Ta-
falla, 2003). Baina erreferenteak urri izan arren, 
badatoz atzetik gazteagoak estereotipoak han-
kaz gora jartzera. Elgoibarren ere badira bi, etxe 
batekoak biak: Marc eta Oier Gabilondo anaiak. 
Eibarko Ipurua taldean dabiltza, eta joan zen 
maiatzaren 31n, Marcek, bietan zaharrenak, 
amateur mailako Euskadiko Gimnastika Erritmi-
koko taldekako Txapelketa irabazi zuen Duran-
gon, Arrate Aizpuru eibartarrarekin eta Lur Bil-
bao eta Ainhize Iturraran berritxuarrekin batera. 
Horrez gain, zazpigarren egin zuen banakako 
uztai modalitatean. 15 urte ditu Marcek eta ka-
deteetan lehiatzen da, eta bi urte gazteagoa da 

Oier, infantila kategoriaz. Aitortu dute aurreiritzi 
askori egin behar izan dietela aurre eta oraindik 
ere nahi baino gehiagotan sentitzen dutela itsaso 
baten kontra egin beharra, baina gozatu egiten 
dute tapizaren gainean eta, etxekoen babesare-
kin, bidea urratzen segitu nahi dute. Amets bat 
dute, Marcen hitzetan jaso duguna: "Gizonez-
koen gimnasia erritmikoa noizbait Olinpiar Jo-
koetan ikustea, kirol bakarra baita gizonezkoen 
kategoriarik ez daukana".

Aita Agirre kulturguneko areto nagusian za-
baldu dute tapiza, eta hantxe elkartu ditugu bi 
gimnastak eta gurasoak. Uztaiak, mazak eta 
beste erremintak tapiz ertzean laga eta eseri 
gara korroan, solaserako. Marcek berak hartu 
du hitza. Aipatu du, LH1en, musika eta dantza 
eskolan eman zuela izena,  baina urtebete egin 
eta laga zituela euskal dantzak, balleta pro-

ESTEREOTIPOAK IRAULIZ 

Gimnastika erritmikoa egiten dute Marc eta Oier Gabilondo anaia elgoibartarrek. 15 eta 13 urte dituzte eta 
Eibarko Ipurua taldean dihardute, Natasha Urmakaeva entrenatzailearekin. Berriki, Euskadiko Txapelketa 
irabazi du taldeka Marcek, bietatik zaharrenak. Ikaragarri gustuko dute aukeratu duten kirol disziplina, eta 
etxekoen babes handia dute, baina kanpoan askotan hotz sentitu dute eta estereotipoen kontra egin behar 
hori ariketa zailena baino nekagarriagoa egin zaie sarri.  Ez daude, baina, atzera egiteko.

! Ainara Argoitia / l Asier Orbea 

batzeko. Dantzatzea gustatzen zitzaion, baina 
balletak ere ez zuen ase, ezta dantza moder-
noak ere. Eta amaren jaioterrian, Mallorcan, 
topatu zuen gustukoa zuena. "Gurasoen lagun 
baten alaben erakustaldia ikustera joan ginen. 
Gimnastika erritmikoa egiten zuten eta, ikusi 
nuenean, gustatu egin zitzaidan. Probatu nahi 
nuela esan nien gurasoei, eta eskertu behar diet 
aukera eman izana, egongo direlako gimnastika 
erritmikoa egin nahi duten mutilak baina ezin 
dutenak, etxean uzten ez dietelako. Neri ez zi-
tzaidan futbola gustatzen eta burla egiten zi-
daten adinkideek dantza gustatzen zitzaidalako. 
Hasieran, ez nuen batere ondo pasatu, baina 
gurasoek beti babestu naute". Anaiaren aldean 
errazagoa izan du Oierrek eta horrenbeste tra-
barik gabe egin ahal izan du bidea, beharbada, 
etxean izan duelako erreferentea.

EIBARKO IPURUA TALDEAREN BULTZADA

Bila hasi eta Eibarren topatu zuten semea-
rentzako nahi zutena gurasoek, Ipurua taldean. 
2018an eman zuten izena Gabilondo anaiek Ei-
barko taldean eta hasieratik gustatu zitzaien 
balleta, gimnasia eta dantza uztartzen dituen 
disziplina, baina pandemia etorri zen gero, lotu 
gintuzten etxera eta zaildu zitzaien dena. "Zoom 
bidez hartzen zituzten eskolak, baina etxean le-
kurik ez daukagunez erremintekin lanean haste-
ko, luzaketa ariketak egitera mugatzen ziren. Eta 
horrek ez zituen betetzen", aipatu du Jesus Gabi-
londo aitak. Hasiera errazik ez zuten izan beraz. 
Batetik, gimnastika erritmikorako "beranduegi" 
hasi zirela uste du Marcek, "normalean 2-3 ur-
terekin hasten delako jendea", eta bestetik, pan-
demiak eten bat eragin zuen beren prestaketan, 
baina ez ilusioa zapuzterainokoa. 

Orain, astean hiru egunez entrenatzen dira 
(7,5 bat ordu) Ipurua kiroldegian Natasha Urma-
kaevaren agindutara.  "Disziplina handia dauka-
gu. Malgutasuna, adibidez, emakumeekin lotzen 
da beti, eta egia da malgutasun handiagoa izan 
dezaketela neskek, baina egunero entrenatuz 
gero, gure gorputzak ere ematen du. Burua behar 
da gogorra, eta gorputza, malgua. Guk ez dugu 
espagat egiten, baina Eneko Lanbeak bai. Beran-
du hasi ginen gu, baina saiatuta lortuko dugu", 
esan du Marcek. Anaiaren dohai edo ezaugarriez 
galdetuta, "disziplinatua izatea" erantzun du Oie-

rrek: "Pilotarekin aritu da urtebetean eta horixe 
ematen zaio ondoen, gustuku ere baduelako. Ni, 
aldiz, hobeto moldatzen naiz uztaiarekin. Dato-
rren urtean bakarka lehiatuko naiz". Eta emaitza 
onak lortzeko gai izango dela aurreikusten duela 
esan du Marcek. Ondo hartzen dute bi anaiek 
elkar, eta elkarrekin prestatu dute gaur Barre-
ni erakusteko ariketa ere. Aiton-amonen urrezko 
ezteietan aritu ziren estreinakoz elkarrekin, ari-
keta honetan. 

ERREFERENTEAK

Gimnastika erritmikora lotu zituena emaku-
me bat izan zen: Almudena Cid gimnasta ohia 
(Gasteiz, 1980). Gustukoena zein duten galdetu-
ta ere, emakume baten izena eman dute: Poli-
na Berezina (Mosku, Errusia, 1997). Baina ispi-
luan Lanbea ikusten dute ezinbestean, bera baita 
hemen gertuan gizonezko bakarretakoa gorengo 
mailan. Egon zen sasoi bat astean bi-hiru aldiz 
ikusten zutena Lanbea Ipuruan, talde misto ba-
tean entrenatzen, eta aitortu dute sekulakoa izan 
zela haientzat erreferente zutena hain gertu sen-
titzea.  Gaur, 4-5 urteko beste mutil batzuk badi-
tuzte Ipurua taldean, baina sartu zirenean eurek 
ziren bakarrak, eta orain ere, lehiaketetan sarri 
dira mutil bakarrak. Ez die horrek lorik kentzen 
gure gimnasta gazteei. "Ez dut esango motibatzen 
nauenik, nik ere nahi nituzkeelako mutil gehiago 
gimnastika erritmikoan, baina pentsatzen dut 
beharbada izan naitekeela norbaitentzako eredu 
eta horrek pozten nau", esan du Marcek.

 Gurasoek, aldiz, aitortu dute sarri topatu du-
tela beren burua lehiakideen artean beste mutilik 
baden begira. "Nahi gabe egiten dugun zerbait 
da. Begira, Herriko Antzokian erakustaldia egin 

Astean hiru egunetan entrenatzen dira 
Eibarko Ipurua kiroldegian, 

bakarka nahiz neskekin taldea osatuta. 
Astean, 7,5 bat ordu eskaintzen diote 

gimastika erritmikoari

zutenean, saioa bukatu eta bi emakume gertu-
ratu zitzaizkigun animoak ematera, eta azkena, 
Markinan izan ginenean, ondoan genuen 6 bat 
urteko neskato bati zera entzun genion gimnas-
tak irten zirenean:  'Hara, mutil bat!'. Dena da 
normala, ez gaudelako ohituta, baina adieraz-
garria da 6 urteko neskato batek ikusten duen 
lehenengo gauza hori izatea", esan du gimnas-
ten aitak. Eta gehitu du Maria Antonia Herrero 
emazteak ondotik: "Gu oso harro gaude gure 
semeez, jakina, baina inork ez du nahi izaten 
bere seme-alaba izatea talde bateko 'arraroa' eta 
gertatu izan zaigu 200 gimnastaren artean gurea 
izatea mutil bakarra. Saiatu nahi zutela esan zi-
gutenean ere esan genien, gu laguntzeko gertu  
izango gintuztela beti, baina jakin behar zutela 
etxetik kanpora hesi gehiago topatuko zituztela 
eta ez zitzaiela beti erraza egingo".

Ikusten dute gauzak aldatzeko ahalegin bat, 
baina, batez ere Federazioan. Bai Marc eta baita 
Oier ere talde mistoan aritzen dira, apenas da-
goelako beren adineko gimnasta mutilik. "Begira 
aritu nintzen Euskal Herriko txapelketan parte 
hartu zutenen artean eta bi ziren, eta erreparatu 
nion gero araudiari eta zehazten zuen hiru ego-
nez gero, mutilen taldea osatuko luketela. Langa 
oso behean jarrita dute eta horrek erakusten du 

gimnastika erritmikoan badagoela gogoa gauzak 
iraultzeko", zehaztu du Jesusek. Egoera askoz da 
okerragoa nazioartean. Aipatu dute Espainiako 
Txapelketan gimnasta gizonezko mordoska bat 
aritu izan direla, baina kanporago oso gutxi dau-
dela eta horregatik ez dituztela txapelketak anto-
latzen. Gimnastika erritmikoan Errusia, Bielorru-
sia, Bulgaria, Ukraina... herrialdeak nabarmendu 
izan dira betidanik, baina horietan pentsamendu 
nagusia da gimnastika erritmikoa emakumez-
koen kirola dela. Oierrek ez dauka zalantzarik. 
"Ikusten ez bada, ematen du ez dela existitzen, 
eta horregatik egin behar da zerbait txapelketak 
antolatzeko gutxiagorekin bada ere, bestela era-
kusten ez baldin bada, Espainiatik kanpora uste 
izango dute gizonek ezin dutela gimastika errit-
mikorik egin". Kirolari ikusgarritasuna eman eta 
probatu nahi duenari bidea erraztea. Horra au-
rrera egiteko ziurtatu behar diren bi kontu. "Ika-
ragarria litzateke noizbait Espainiako Txapelketan 
lehiatu ahal izatea eta gizonezkoren bat Olinpiar 
Jokoetan lehiatzen ikustea, baina momentuan 
oso zaila ikusten dut, oso herrialde gutxitan bai-
tago hedatuta gimnastika erritmikoa gizonezkoen 
artean. Parisko Olinpiar Jokoetan ez da egon au-
kerarik, beraz ia Estatu Batuetakoetan", amets 
egin du Marcek.

Marc Gabilondo, Maria Antonia Herrero, Oier Gabilondo eta Jesus Gabilondo.

San Joan jaien ostean, San Pedro jaiak iritsi 
dira, eta asteburuan ospatu zituzten au-
zoko festak Idotorben. Kanpai jotzearekin 

zabaldu zuten egitaraua, eta asteburuan zehar 
denetariko ekitaldiak izan dituzte. Jaiak eta lehia 
uztartu dituzte, eta izan dira ohiko mus eta bolo 
txapelketak ere. Luis Kortaberria eta Iñaki Man-
zisidor izan ziren mus txapelketako irabazleak, 
eta bolotan Xabi Arrizabalaga izan zen onena. 
Prozesioa, Haritz dantza taldearen emanaldia 
eta umeentzako jolasak ere izan zituzten. Erri-
faren zozketan 2700 izan da lehen sariko zenba-
ki irabazlea eta dagoeneko agertu da irabazlea: 
Agurtzane Unamunok eta haren alaba Ainhize 
Aristondok eskuratu dute janariz beteriko orga-
tila. Bigarren saria 3086 zenbakiari egokitu zaio 
eta Xabi Arrizabalaga izan da irabazlea. Argazki 
gehiago: barren.eus

San Pedrok hartu dio erreleboa San Joani 

La Roita erronkan estreinakoz hartuko dute parte 
emakumezkoek. Nola animatu zarete? 
Ainara Burunza: Nire burua horrelako proba bat 
egiteko gai izateak inbidia ematen zidan, eta La 
Roitakoek iragarri zutenean erronkarako emaku-
mezko bila ari zirela parte hartzera animatu nin-
duten lagunek. Helburutzat jarri nion nire buruari 
eta horrela entrenatzeko aitzakia izan dut. 
Nerea Sasiain: Ni Madrilen nengoen La Roitakoek 
emakumezkoak behar zituztela jakinarazi zute-
nean, eta hasieran ez nuen aukerarik ikusten en-
trenatzeko, baina azkenean praktikaldia laburtu 
egin nuen eta La Roitakoak zuzenean etorri zi-

tzaizkidan proposamenarekin. Bi aldiz pentsatu 
gabe esan nien baietz. Beti egin dut kirola, baina 
erronka moduan hartu nuen hau, nire gorputza 
proban jartzeko.   

Hiru emakumezko nahi zituzten antolatzaileek, 
baina azkenean biok egingo duzue. 
N.S.: Bai, pena izan da hirugarrenik animatu ez 
izana. Hiruren artean lehia politagoa izango litza-
teke eta ikusgarritasun handiagoa emango lioke 
probari. Presioa ere orain erdibana daukagu, eta 
hiruren artean presio hori ere txikitu egingo litza-
teke. Baina bueno, La Roitaren lehenengo erron-
ka ere biren artekoa izan zen, eta orain ere bata 
bestearen kontra jardungo gara.  

Nahaste Borrasten ere aurten emakumezkoei egin 
diete parte hartzeko deia. Zuek pausoa eman du-
zue.  
A.B.: Bai, iruditzen zaigu garrantzitsua dela aur-
pegia ematea. Nahi badugu emakumeak kirole-
ra animatzea, denok ipini behar dugu gure alea 
eta eredua ematea garrantzitsua da. Askok esan 
didate ni kirolaria naizela eta zailena egina dau-
kadala, baina hiru disziplina hauetan zerotik hasi 
naiz eta niri ere kostatu zait gorputza proba ho-
netarako prestatzea. Biok hasi gara zerotik, be-
raz, beste edozeinek ere har dezake parte.
N.S.: Biok joan ginen dendara bainujantzia, txa-
pela eta igeriketarako betaurrekoak erostera!. 

La Roita erronkaren bosgarren edizioa jokatuko 
dute bihar, eta oraingoan emakumezkoak izango 
dira lehiakideak. Hiru nahi zituzten antolatzaileek, 
baina azkenean bik hartuko dute parte, Nerea Sa-
siainek eta Ainara Burunzak. Sasiain atletismoan 
ibili da umetatik eta azken bi urteotan crossfit-ean 
dabil.  Burunzak, berriz, IVEF ikasketak egin zituen 
Santanderren, eskubaloian jokatu du urte askoan, 
eta honek ere crossfit egiten du orain. Biak dira ki-
rolariak, baina triatloirik ez dute sekula egin.  Hiru 
proba ditu La Roita erronkak: Mutrikuko portuan 
hasiko dituzte lanak, igerian. Ondoren, Kalbario 
gainetik bizikletaz etorriko dira Elgoibarreraino eta 
azkenik, Kalegoen plazatik Karakatera igo beharko 
dute. Gogor entrenatu dira, eta ilusioz daude bihar-
ko, baina aldi berean urduri ere bai. Emakumez-
koen kirola bistaratzea dute helburu nagusia, eta 
ahal den neurrian, gozatzea. Emaitza dena delakoa 
izanda ere, biek irabazi dutela uste dute. 

! Ainhoa Andonegi / l Asier Orbea

AINARA BURUNZA ETA
NEREA SASIAIN 
La Roita erronkako partaideak

“Biharko emaitza 
gutxienekoa da; nik 

dagoeneko irabazi dut”
- AINARA BURUNZA -

Umeak ginenetik igeri egin gabe geunden biok, 
bizikleta ere etxean baneukan baina aspaldian 
ukitu gabe, eta Karakaterako bidean ere galdu 
egiten nintzen. Kirola egitea da gauza bat, bai-
na oso bestelakoa da kirol mota konkretu batzuk 
egitea. Gure kasuan biontzako izan da erronka 
handia proba hau prestatzea, eta ez dezala inork 
pentsatu kirolariak garelako erraz egingo dugu-
nik. Jendeari igeriketak atzera egitea eragiten 
dio, Kalbarioko portuak ere fama txarra dauka 
-izena ere halakotxea dauka-, eta Karakatera 
igotzea ere denok dakigu gogorra dela. Orduan 
ez da erraza animatzea. Nik ez nuen gehiegi pen-
tsatu, baina entrenatzen hasi nintzenean behin 
baino gehiagotan galdetu nion neure buruari zer-
gatik eman ote nuen izena. Probaren gogortasu-
nak seguru bota dituela atzera emakumezkoak. 

Zenbat denbora jardun zarete entrenatzen?
A.B.: Urtarrilean hasi nintzen bizikletan ibiltzen 
eta igerian egiten, gorputza apur bat kirol ho-
rietara ohitzen joateko, baina serio entrenatzeari 
apirila edo maiatza aldera ekin nion.
N.S.: Nik abendu inguruan eman nien La Roita-
koei baietza, Gabonen bueltan. Oraindik Madrilen 
nengoen, eta han nengoela ez nuen ezer egin. 
Urtarrilean etorri nintzen eta hasi nintzen bizi-
kletan eta igerian, baina disziplina handirik gabe. 
Karakatera ere igotzen nintzen tarteka, baina 
presio handirik gabe. Serio entrenatzen apiri-
la-maiatzeko lehenengo astean hasi nintzen. 

Hiru probetatik, zeinek ematen dizue errespetu 
handiena? 
N.S.: Niri igeriketak ematen zidan beldur handiena 
hasieran, umetatik igerian ibili gabe nengoelako. 
Baina gero konturatu naiz proba motzena dela ige-
riketakoa, eta minutu bat hobetzeko ere asko en-
trenatu behar dela. Baina proba luze batean minutu 
bat ez doa inora. Beraz, errespetu handiena, orain, 
Karakaterako igoerak ematen dit. Azken proba da, 
ordurako nekatuta egongo gara eta ez dakit gorpu-
tzak nola erantzungo duen. Bizikletako probarako 
oraindik hanketan izango dugu indarra, baina ener-
giak gorde egin beharko dira Karakaterako. 
A.B.: Gauza bera pentsatzen dut nik ere. Igerian 
ibili gabea naiz eta hasieran beldurra nion pro-
ba horri, baina azkenean konturatu naiz denbo-
ra gehien Karakatera bidean egingo dugula, eta 

igoera hori oso-oso gogorra da. Hor alde handia 
egongo da atzetik edo aurretik joatea, eta buruak 
ere lan handia egin beharko du.  

Nola ikusten duzu aurkaria? 
A.B.: Aurkari gogortzat daukat Nerea. Kirolari 
ona izan da beti, eta badakit gogor egin beharko 
dudala lan hari irabazteko. Asko entrenatu gara 
biok, eta bihar erakutsi egin beharko dugu. Baina 
erronka galduta ere, nik badakit irabazi dudala, 
eta alde horretatik oso lasai nago. Biharko emai-
tza gutxienekoa da. 
N.S.: Ainara oso disziplinatua da nire aldean, eta 
kirolari amorratua. Nik alde horretatik konstan-
tzia gutxiago daukat. Entrenatzaile batekin edo 
norbaitekin geratuta baldin banago kirola egite-
ko, ondo, baina nire kontura entrenatzea asko 
kostatu zait. Doaiak eduki arren, entrenatu ezean 
alferrik da, eta zentzu horretan hobeto ikusten 
dut Ainara; ni, aspektu horretan, ahulagoa naiz. 
Konstantzia eta entrenamendurako daukan dis-
ziplina nabarmenduko nituzke Ainararengandik. 
Egia da biontzako dela proba berria, eta ez dakit 
nola ibiliko garen. Entrenamenduetan ez dugu 
topo egin, eta ez daukagu batak bestearen infor-
mazio askorik, beraz, bihar ikusiko da.

 
Kuadrilla baten erronka herriko gazteen eguna 
bihurtu da. Nola errematatuko duzue biharkoa? 
N.S.: Poza ematen du kirolaren bueltan horrelako 
eguna sortu izanak. Giro oso polita egoten da, 
eta herriko gazte denok elkartzen gara parran-
darako. Bazkarirako 400 bat lagun daude izena 
emanda. Aurten gu izan gara boluntarioak bes-
te askok parranda botatzeko, beraz, hurrengoan 
beste batzuk izan beharko dira. Beharrezkoa 
bada, Australiara joango naiz bizitzera, baina ez 
naute berriz harrapatuko! 
A.B.: Ezta neu ere! Argi daukat aurtengoa izango 
dela parte hartuko dudan bakarra. 

"Poza ematen du kirolaren bueltan 
horrelako eguna sortu izanak. Giro oso 

polita sortzen da eta herriko gazte 
guztiok elkartzen gara parrandarako" 

- NEREA SASIAIN -



16 KULTURA Telarik gabeko guardasolak baiño okela gitxixago euki: 
Oso argal daudenengatik esateko.

Uztailaren 11n hasiko dituzte Urazandi auzoko 
jaiak 19:00etan botako duten trakarekin. On-
doren, txapel-jaurtiketa, chaves eta igel-to-

ka txapelketak jokatuko dituzte Herri Eskolan, eta 
ping-pong txapelketa ere antolatu dute, Herri Es-
kolan edo Urazandiko parkean egingo dutena. Eta 
jaiak indartsu hasteko pintxo-potea ere iragarri dute 
19:30erako, bai eta disko-festa ere Tilla disko jar-
tzailearekin. Gauean, disko festak eta apar festak 
bat egingo dute, 22:00etatik aurrera. 

Biharamunerako, egun osoko egitaraua anto-
latu dute, Mauxitxa txarangaren ohiko kalejirare-
kin, herri-bazkariarekin eta Mariatxi kantaldiare-
kin. Berrikuntzak ere izango dira, baina. Hasteko, 
11:30etik 14:00ak bitarterako, puzzle txapelketa 
antolatu dute. Aepuzzek gidatuko du txapelketa 
eta binaka parte hartu beharko da. Iluntzerako, 
berriz, dantzaldia iragarri dute. 80ko eta 90eko 
hamarkadetako musika jarriko dute, eta dantzal-

diaren ondoren, kontzertuak ere izango dira. Kitzi-
ki eta Brilet taldeen emanaldiak zituzten iragarri-
ta, baina Briletek ezingo du parte hartu, eta haren 
ordez Azkaiter Pelox taldeak joko du. Eguna, disko 
festarekin eta apar festarekin amaituko dute, bez-
peran bezala. 

Domekan amaituko dituzte jaiak. Bereziki hau-
rrei eskainitako eguna izango da. Jaietako egitarau 
osoa Agenda sailean daukazue jasota. 

Astebete baino ez da falta Urazandiko jaietarako 

Irati Uzkudunek irabazi du San Bartolome jaietako kartel lehiaketa

Irati Uzkudun Cabezudo elgoibartarrak irabazi 
du 2025eko San Bartolome jaietako kartel lehiake-
ta. Zorioneko dabil Uzkudun. Izan ere, Elgoibarko 
bi kartel lehiaketa nagusiak irabazi ditu aurten: 
2025eko Nagusien Danborrada iragartzeko kartela 
aukeratzeko lehiaketa irabazi zuen oraintsu, eta, 
San Bartolome jaiak iragartzekoa orain. Herriko 
jaiak eta giroa bikain islatzen dituen kartela dela 
nabarmendu dute sari emaileek. "Elgoibarko Uda-
letik zorionak eman nahi dizkiogu Iratiri erakutsi 
duen sormenagatik, eta eskerrik beroenak parte 
hartu duten guztiei". Uzkudunek 800 euroko saria 
jaso du lehiaketa irabazteagatik.

Uztailetik aurrera, Elgoibarko agenda kulturala, modu digitalean

Elgoibarko Udaletik jakinarazi dute uztaila-
ren 1etik aurrera agenda kulturala ez dutela etxe 
guztietara paperean bidaliko orain arte egin izan 
duten moduan. Hemendik aurrera, formato digi-
talean jarriko dute eskuragarri, baina hala nahi 
duenak papereko formatoan ere eskuratu ahal 
izango du ondorengo leku hauetan:  HAZen, Aita 
Agirre kulturgunean eta Jubilatuen Biltokian.

Neurri hau hartzeko arrazoi nagusiak bi 
izan direla zehaztu dute: ingurumen-inpak-
tua murriztea eta herritarren kontsumo-ohi-
tura berrietara egokitzea. Haien esanetan, 
azken urteetan gero eta jende gehiagok kon-
tsultatzen du agenda telefonotik edo orde-
nagailutik, eta horrek bultzatu ditu  aldaketa 
egitera.



Taupadaren 'Hasperen' 
kale ikuskizunak giro berezia sortu du

Giro magikoa sortu zuen Taupadak zapatuan  
Hasperen kale ikuskizunarekin. Hiru minutuko 
zortzi istorio labur biltzen ditu obrak, eta natura-
rekiko errespetua, arte eszenikoaren eta operaren 
aldarrikapena, borroka, erresilientzia, amets za-
puztuak eta oreka emozionalaren bilaketa ditu ar-
datz. Zapatukoaren ondotik, Taupadatik eskerrak 
eman dizkiete ikusleei emandako babesagatik: 
"Zuen begiradek, isiltasunek eta irribarreek arna-
sa eman diote Haspereni".  Esker on berbak izan 
dituzte gertu sentitu dituzten hainbatentzat ere. 
Batetik, Maria Jesus Otaegirentzat, azken unean 
Teresa Arakistain ordezkatzeko batu izanagatik, 

eta Teresari berari, obraren muntaian egindako 
lanagatik. Bai eta Bego Moro, Maite Unzueta, Loli 
Outumuro eta Coro Fernandezentzat ere, eman-
dako laguntza eta konplizitateagatik, eta Lutxi 
Arregirentzat, urteetako elkarlanagatik.

KULTURA 17

Aurkeztu dute  
irailaren 20an egingo 

duten Mendaroko  
 Gararock jaialdia

Joan zen barikuan Mendaroko Santakruzkua-
ko parkean egin zuten Gararock parkean 
izeneko jaialdian aurkeztu zuten irailaren 

20an Garagartzako plazan ospatuko duten Ga-
rarock musika jaialdiko kartela. Joe Jimenezek 
2000. urtean egindako margo-lan bat eraman 
dute kartelera antolatzaileek. 

Urtetik urtera sona handiagoa hartzen ari 
den jaialdia da Gararock, herritik eta herriaren-
tzako sortutako jaia, eta hura iragartzeko eki-
taldia bera ere jai bat izan zen. Xabier Badiola 
gitarra-jole eibartarrak kontzertu akustikoa eman 
zuen eta Sugramas taldeak 70eko hamarkadako 
rock kantuekin girotu zuen handik aurrerakoa. 
Kontzertutik kontzertura eta bukaeran Oier Qui-

roga mendaroarra aritu zen musika jartzen.

Eguraldia lagun, jende multzo handia elkar-
tu zen, lagunarteaz eta jai-giroaz gozatzera, eta 
balorazio oso positiboa egin dute antolatzaileek. 
Baina, esan bezala, iraileko Gararock jaialdia 
aurkezteko ekitaldia izan zen barikukoa. Irailaren 
20an egingo dute aurten, Garagartzako plazaren 
bueltan, eta sarrera librearekin, eta antolatzai-
leek 17:30etik goizaldera arteko programa lotu 
dute. Sei izango dira talde gonbidatuak: Arima 
Soul, Bobbi Relac, Silitica, Pinpilipussies, Ezezez 
eta Los Chicos. Argazki gehiago: barren.eus.

Gaur hasiko da Elgoibarren aire libre-
ko zinema, eta guztira lau emanaldi izan-
go dira uztailean, denak Kalegoen plazan, 
22:30ean hasita, eta debalde. Saioak bari-
ku eta zapatuetan izango dira. Hona kar-
teldegia:

• Uztailak 4: Menudas piezas (+12 urte)

• Uztailak 5: Deep Sea (+7 urte). Euskaraz.

• Uztailak 18: Amigos Imaginarios (+6 urte)

• Uztailak 19: Ainbo, Amazoniako Gerraria 

  (+7 urte) – Euskaraz

Gaur hasiko da Elgoibarren aire libreko zinema



18 KULTURA

Uztailaren 19an hasiko dira jai-usainean Mendaron, 
nahiz txupinazoa uztailaren 24an botako duten, eta 
jaiak iragarriko dituen kartela aukeratzeko lehiaketa an-
tolatu du Mendaroko Udalak. Mendaroko herritarrei mu-
gatu diete aurten parte-hartzea eta joan zen barikuan 
egin zuten sari banaketa ekitaldia. Guztira hamalau lan 
jaso dituztela zehaztu zuten sari-banaketan eta Ainhoa 
Garro Arranzena aukeratu zutela epaimahaikoek. Aitor 
Etxeberria margolari mendaroarrak (argazkian, erdian)
eta Jaime Zamakola margolari debarrak osatu dute 
epaimahaia eta 300 euroko saria eskuratu du Garrok. 

Barikuan banatu zituen Mendaroko Udalak 
Txirristaka bertsopaper lehiaketako sariak, 
eta kategoria nagusian Ekaitz Goikoetxea 

Asurabarrenaren Baina bat sobera bertso sorta 
saritu zuten epaimahaikoek [Aitor Zubikarai, Ene-
ko Beretxinaga eta Irune Basagoiti bertsolariek]. 
Epaileek sortaren kalitatea nabarmendu zuten,  
bereziki "gauzak iradokiz esateko duen gaitasun 
handia" azpimarratuta. Garaikurra eta 1.000 eu-
roko saria eskuratu zituen Goikoetxeak. Bigarren 
aldia da Goikoetxeak Txirristaka Saria jasotzen 
duena. Izan ere, 1999ko edizioan ere bera ger-
tatu zen irabazle, eta orduko oroitzapenak ekarri 
zituen gogora beasaindarrak saria jaso berritan. 
Bideoa: barren.eus.

Bigarren saria iaz ere bigarren egin zuen Oier 
Etxeberria Zubimendi azpeitiarrarentzat izan zen, 
Nire traje onenez bertso sortagatik. Etxeberriak 
garaikurra eta 500 euroko saria jaso zituen. Guz-
tira hamalau lan jaso dituzte kategoria honetan.

B kategorian, berriz, 2007 eta 2010. urteen 
artean jaiotako euskal herritarrek parte hartu ze-
zaketen, eta Oier Juaristi Agirrebeña azkoitiarrak 
jaso zuen saria, Mundua bertso sortagatik. Epai-
mahaiak "maila tekniko handiko" bertsoak zirela 
jaso zuen, eta bertsolariaren "koherentzia narrati-
boa, gaiaren sakontasuna eta kontakizunaren ga-
rapena, eta ikuspegi kritikoa" azpimarratu zituen. 
Garaikurra eta 200 euroko balioa duen kultura bo-

noa eskuratu zituen. Bigarren saria, berriz, Mara 
Orbe Alcalde bilbotarrarentzat izan zen. Garaiku-
rra eta 150 euroko kultur bonoa eskuratu zituen. 

A kategorian, 2011n edo geroago jaiotako 
debabarrendarrentzako kategorian, Nora Gara-
te Larrañaga elgoibartarrak eta Anitz Ezenarro 
Narbaiza mendaroarrak jaso zituzten sariak, hu-
rrenez hurren.  Irabazlearen bertso sortak Altxor 
bat Mendaro izenburua zuen eta epaileen hitzetan 
sorta irabazlea kategoria honetan jaso dituzten 43 
lanetan "edukiz zein teknikoki, sortarik osoena" 
izan da. Garatek garaikurra eta 100 euroko kul-
tur bonoa eskuratu zituen. Bigarren saria Anitz 
Ezenarro mendaroarrarentzat izan zen, Uda os-
tean bertso sortagatik.

Ekaitz Goikoetxea beasaindarrak irabazi du 
Txirristaka bertsopaper lehiaketako sari nagusia

Ainhoa Garro Arranzek irabazi du 
santanetako kartel lehiaketa

Mikel Gurrutxaga eta Nagore Hurtado 
nagusi Nahaste Borrasten

40 lagunek hartu zuten parte Nahaste Bo-
rrasten, eta Mikel Gurrutxaga eta Nagore 
Hurtado izan ziren azkarrenak. Lasterketa 

bero handiarekin jokatu zuten arren, -27 gra-
duko tenperaturarekin-, denbora oso onak egin 
zituzten lehen sailkatuek. Probako irabazle Mi-
kel Gurrutxaga Barruetabeñak (Elgoibar, 1996), 
17 minutu eta 38 segundoan osatu zuen proba, 
hortaz, Iñigo Larizek 2016an ezarri zuen erre-
korretik (17:34) lau segundora geratu zen. Gu-
rrutxagak duela bi urte ere irabazi zuen proba, 
17:52ko denborarekin. Iaz ez zuen parte har-
tu. Aurtengoan lehia estua eduki zuen Hasier 
Muruarekin. Azken honek alde polita atera zien 

jarraitzaileei bizikletako zatian, eta bakarrik ai-
legatu zen Kalegoen plazara. 25 kiloko zakuare-
kin, baina, aldea jan zion Gurrutxagak Muruari 
eta korrikako proban hartu zion aurrea. Irabaz-
learengandik 17 segundora helmugaratu zen 
Murua. Ion Irazabal sailkatu zen hirugarren pos-
tuan. Emakumezkoetan ezusteko atsegina izan 
zen irteera marran, hiru lagun agertu baitziren, 
Kimetz elkartekoek emakumeak parte hartzera 
animatzeko egin zuten deiari erantzunez. Nago-
re Hurtado izan zen hiruretan azkarrena, Ainhoa 
Uriartek egin zuen bigarren eta Amaia Jauregik 
hirugarren. Sailkapenak, argazkiak eta bideoa: 
barren.eus (l Asier Orbea)



Mendaroko frontenis txapelketa ailegatu da 
kanporaketa erabakigarrietara. Gizonezkoen bi 
finalerdiak eta emakumezkoen bat jokatuko zi-
tuzten eguaztenean eta hurrengo asteko eguaz-
tenean jokatuko dute falta dena (Ane Landa-Maria 
Bastida Vs Irati Mendikute-Josune Manteca). Gizo-
netan Axular Agirregabiriak eta Ander Aberasturik 
Luken Agirregabiriaren eta Asier Olaberen aurka 
jokatuko dute finala. Emakumeetan Miren Gisa-
solak eta Ines Prietok lortu dute finalerako lehen 
txartela. Aurten nerabeek ere hartu ahal izan dute 
parte Mendaroko Gazte Asanbladak antolatzen 
duen Frontenis Txapelketan, eta zehaztuta dago 
finala. Oinatz Arriolak eta Haritz Zubiaurrek Lizar 

Ezenarroren eta Luken Zulaikaren aurka jokatuko 
dute. Santa Ana jaien barruan jokatuko dituzte fi-
nalak, uztailaren 23an. 

20 KIROLA

Elgoibarko Lagun 
Taldea txirrindu-
lari eskolak eta 
Gipuzkoako Txi-

rrindulari Federazioak 
antolatuta, Elgoibarko 
Hiria Saria txirrindulari-
tza lasterketa jokatuko 
dute bihar, uztailak 5. 
Txirrindulariak Pedro Mi-
guel Urruzuno kaletik ir-
tengo dira 15:10ean, eta 
98 kilometroko ibilbidea 
osatu beharko dute. Bi-
rritan egingo dute Oñati-
ra arteko joan-etorria eta 
Idotorbe gainean egongo 
da helmuga. 17:45etatik 
17:52 birtarterako espero dituzte aurrenekoak. Hiru txirrindulari elgoibartar lehiatuko dira proban: 
Einer Agirregomezkorta, Unai Cornejo eta Aimar Gonzalez. Iazkoan Aimar Quintana (Invitec-Itu-
rribero) izan zen tropeleko azkarrena.

Juniorren txirrindulari lasterketa, bihar

Mendaroko frontenis txapelketa, azken txanpan

Zabalik dago Futbol Eskolan izena emateko epea

2015 eta 2017. urte bitartean jaiotako nes-
ka-mutilek eman dezakete izena C.D. Elgoi-
barko Futbol Eskolan. Izen-ematea online egin 
behar da, eta Futbol Eskolan hasten direnek egin 
beharko dute; lehendik dabiltzanek jarraitzeko 

asmoa dutela jakinarazi beharko dute, horiek 
ere Internetez. Uztailaren 14a da izena eman 
ahal izateko azken eguna. Informazio osoagoa 
634 020 555 telefono zenbakira deituta edo 
cdekirolarloa@gmail.com helbidera idatzita.

Guztira 63 auto lehiatu ziren zapatuan joka-
tu zuten XVII. San Miguel Rallysprintean, 
tartean 31 emakume: bost pilotu eta 26 

kopilotu. Zortzi urteko geldialdiaren ostean, iaz 
berreskuratu zuten San Miguel Rallysprinta. EME 
automobilismo kirol klubwak antolatu zuen estrei-
nakoz, emakumez osatutako klub aitzindari eta ba-
karrak. Lehiaz harago, automobilismoan diharduten 
emakumeei ikusgarritasuna ematea izan zen es-
treinakoz emakumeek antolatu zuten rallysprinteko 
helburuetako bat. 

Lehiari dagokionez, Aitor Saizar pilotua eta Alaz-
ne Apalantza kopilotua gailendu ziren, Peugeot 207 
S2000 autoarekin. Etxebarri eta Elgoibar arteko 
10,6 kilometroko ibilbidean hiru txanda jokatu behar 
izan zituzten, eta hiruretan izan ziren azkarrenak. 

Iazko irabazle Aitzol Apalantza eta Olatz San Miguel 
(M3 E36) sailkatu ziren bigarren postuan. (Argazki 
guztiak barren.eus webgunean)

Saizar eta Apalantza izan dira azkarrenak 
San Miguel Rallysprintean

Azibar Iraolagoitia beteranoen podiumera igo da 
Green Series txapelketan

Mendi bizikletako Green Series txapelketak goranzko jauzi bat 
eman zuen iaz, zirkuituko lasterketak UCIren C2 kategoriakoak 
izatera pasatu baitziren. Hala, nazioarteko kategoria eskuratuta, 
maila handiko ziklistak ere etorri dira puntu bila zirkuitua osatu du-
ten zazpi lasterketetako batean lehiatzera. Erandion, Ispasterren, 
Ortuellan, Bilbon, Barakaldon, Ollarganen eta Lezaman jokatu di-
tuzte aurtengo lasterketak. Azibar Iraolagoitia mendaroarra (MTE) 
sailkapen nagusiko txapeldunordea izan da Master 50-60 katego-
rian, 1.140 punturekin. Iraolagoitia bere kategoriako onena izan zen 
bi lasterketetan, Barakaldon eta Ollarganen jokatutakoetan. Master 
50-60 mailan Jose Luis Iñorbe (Oiartzun Bike) izan da onena, 1.230 
punturekin.  

l Mikel Askasibar

Etxaldeen Administraziorako-Gradu ikasketen ardu-
raduna Alcala de Henareseko Unibertsitatean, eta Gi-
puzkoa, Bizkai eta Arabako, Errioxako eta Kantabriako 
ikastetxeetan. Zuzenbidean lizentziatua. Kolegiatu zen-
bakia: 749

660 969 679 
rosapf@telefonica.net

ROSA Mª
PINTADO

Nire komunitatean hainbat konponketa egin dira pilare aizu-
netatik bideratutako hondakin-uren hoditeria aldatzeko. Loka-
len onerako izan da pilareak kendu eta hodiak sabaitik bideratu 
dituztelako. Lokalen jabeak eskatu du lokal guztiak estaliko di-
tuen sabai bat egitea. Jakin nahi nuke ea jabeak eskari hori egin 
dezakeen eta hala balitz ea lokal guztiko sabaia estali beharko 
litzatekeen ala hodiak estaltzeko beharrezko zatia baino ez.

Lehendabizi jakin beharko litzateke komunitatea derrigortuta dagoen 
ala ez estetika-kalteak ordaintzera, guztien elementuei dagozkien kon-
ponketa lanak egiterakoan komunitatea jabetza pribatu batean sartzen 
denean. Nire ustez eska daiteke sabai hori jartzea, baina ez lokal guztia 
estaltzea, hodiak tapatzeko behar dena baizik, hori baita estetikoki kalte-
tutako zatia. Kalte-estetikook komunitateak ordaindu beharko ditu. Izan 
ere, ezbeharrak eragindako kalte guztiak ordaintzera derrigortuta dago.

Aholkua: Lokalean izandako eragin kaltegarri guztiak kon-
pontzeko egin behar dira lanak eta horien artean daude konpon-
keta estetikoak. Beraz, lokalaren jabeak eska dezake lan horiek 
estetika errespetatuz egitea.

AHOLKULARI KOLABORATZAILEA
San Bartolome, 2

LANA
Eskaerak
Adinekoak zainduko nituzke, as-
tean zehar arratsaldez edo bestela, 
asteburuetan. Soziosanitario titu-
lua daukat eta paperak legez.  
631 020 169 

Adinekoak zaintzen egingo nuke 
lan, etxeko langile moduan. 
642 852 854

Adinekoak zaintzeko, etxe-aldatze 
lanak egiteko, txakurrak ateratze-
ko, baratzeko lanak edo indarra 
beharrezkoa den lanak egiteko... 
Lanerako prest nago. 
614 114 360

Adinekoak edo umeak zaintzeko 
eta garbiketa lanak egiteko prest 
nago. Orduka lan egingo nuke. 
643 505 827

Adinekoak zainduko nituzke, ordu-
ka. Asteburuetan lan egiteko prest 
nago, baita ospitalean zaintza la-
nak egiteko ere. 
643 505 662

Adinekoak zaintzeko, etxeko lanak 
egiteko edo sukaldari laguntzaile 
moduan lan egiteko prest nago. 
Esperientzia. Titulu soziosanitarioa 
eta sukaldari laguntzaile tituluak 
ditut. 
602 112 257

Lanerako prest nago. Etxeetako 
garbiketa lanetan, sukaldari lagun-
tzaile, zerbitzari moduan edo adi-
nekoak zaintzen esperientzia han-
dia daukat. 643 160 133

OSPAKIZUNAK
Sigma auzokoen bazkaria, uztai-
laren 25ean. 12:00etan zapiak 
banatuko dituzte, 12:30ean meza 
izango dute kaperan, hildako au-
zotarren omenez, ondoren talde 
argazkia atera eta luntxa egingo 
dute. Bazkaria 15:00etan izango 
da. Izena emateko 50€ sartu behar 
dira  Laboral Kutxan, uztailaren 
11rako, izen-abizenak zehaztuta:  
ES80 3035 0007 21 0071146324   



Zorionak, Nora! 
Astelehenean 
11 urte egin 
zenituen. Pri-
meran ospatu 
genuen. Muxu 
handi bat etxe-
koen partez. 

Julen, zelako ondo ospatu 
gendun zure laugarren urtebe-
tzia! Eta amama, gaur zurekin 
ospatzia tokatzen jaku… ondo 
pasatuko dogu!

Argazkiak eguazten eguerdia (12:00ak) baino lehen ekarri 
behar dira Barreneko bulegora, barren@elgoibarkoizarra.

eus e-postara edo       688 655 658 bidalita. 

RPS 181/19

KONTSULTATEGIA

ALDAZ HORTZ KLINIKA
San Bartolome, 22 - 20870 Elgoibar

iyd@dentalaldaz.com
943 366 377

Fluorra funtsezkoa da txantxarra prebeni-Fluorra funtsezkoa da txantxarra prebeni-
tzeko eta hortzak zaintzeko. Sektoreko profe-tzeko eta hortzak zaintzeko. Sektoreko profe-
sionalek gomendatutako ikerketa zientifikoek sionalek gomendatutako ikerketa zientifikoek 
bermatzen dute fluorraren eraginkortasuna.bermatzen dute fluorraren eraginkortasuna.

Hortzetako pasta gehienek fluorra dute,  Hortzetako pasta gehienek fluorra dute,  
mineral ezinbestekoa da gure hortzak zain-mineral ezinbestekoa da gure hortzak zain-
tzeko eta txantxarra prebenitzeko. Hortz pasta tzeko eta txantxarra prebenitzeko. Hortz pasta 
hodi guztiek dute zehaztuta zein fluor parte da-hodi guztiek dute zehaztuta zein fluor parte da-
ramaten hodiaren atzeko partean, mila eta mila ramaten hodiaren atzeko partean, mila eta mila 
bostehun arteko fluor zatia izaten da behar bostehun arteko fluor zatia izaten da behar 
duen proportzioa.duen proportzioa.

Fluorraren eraginkortasuna milaka ikerke-Fluorraren eraginkortasuna milaka ikerke-
ta zientifikok babesten dute, eta gure arloko ta zientifikok babesten dute, eta gure arloko 
profesional guztiek gomendatzen dute.Dentri-profesional guztiek gomendatzen dute.Dentri-
fikoek duten fluor kontzentrazio txikiak erabat fikoek duten fluor kontzentrazio txikiak erabat 
seguruak dira; ez dago zertan arduratu.seguruak dira; ez dago zertan arduratu.

Gogoratu! Hortzetako pasta ondo aukera-Gogoratu! Hortzetako pasta ondo aukera-
tzea garrantzitsua da irribarre osasuntsua eta tzea garrantzitsua da irribarre osasuntsua eta 
polita lortzeko! polita lortzeko! 

RPS 128/24 

Zuretzako hortzetako pasta 
egokia erabiltzen ari al zara? 

Erretratu bakarreko agurra: 4,50€. 
Argazki bikoitza: 7€. Hirukoitza: 9€. 
Hiru lagunetik gorako taldeak: 15€. 

ELGOIBARKO IZARRAKO BAZKIDEENTZAKO PREZIOAK
Erretratu bakarreko agurra: 3,50€. 
Argazki bikoitza: 6€ Hirukoitza: 8€. 
Hiru lagunetik gorako taldeak: 12€.

Zorionak, Lara, bihar 11 urte 
beteko dituzulako, eta zorionak, 
Danel, abuztuaren 7an 13 urte 
beteko dituzulako. Muxu asko 
familiako denon partez. 



24 AGENDA

4 BARIKUA  
16:30-20:30 Odol ateratzeak, Mendaron, ikas-
tolan. Txanda hartzeko: 632 403 795.

7 ASTELEHENA  
17:00 Antzerki tailerra. Mendaroko Gazte Asan-
bladak antolatuta, Garagartzako plazan. 
21:00 Santana jaietako danborradarako entse-
gua. Goñati frontoian.     

8 MARTITZENA  
19:00 Iago magoaren ikuskizuna. Mendaroko 
Gazte Asanbladak antolatuta, Mendarozabalgo 
plazan.  

11 BARIKUA 
16:30 Odol ateratzea. Jubilatuen Biltokian. Txan-
da hartzeko: gotatanta.eus edo 623 328 408. 
22:00 Ultratrail lasterketari ongietorria, Azka-
raten.    

14 ASTELEHENA 
16:00 Etxez etxeko eta zaintzako lanei bu-
ruzko aholkularitza, Merlin Medinarekin. Lilan. 
Txanda hartzeko: elgoibarkozaintza@gmail.com 
/ 688 640 983 
19:30 Plaza dantza ikastaroa Mendaron, Gazte 
Asanbladak antolatuta. Gaztetxean. 
21:00 Santana jaietako danborradarako entse-
gua. Goñati frontoian. 

17 EGUENA 
19:00 Isiltasun Eskolakoen topaketa, Jose Cruz 
Igartuarekin. Kultur Etxeko hitzaldi gelan.  

18 BARIKUA 
20:30 Bertso trama, Mendaroko Gazte Asanbla-
dak antolatuta. Herriko Enparantzan.   

11 BARIKUA
19:00 Jaien hasiera, Urazandiko parkean.  
Segidan, txapel, igel-toka, chaves eta ping-
pong txapelketak. Herri Eskolan.
19:30 Pintxo poteoa eta disko festa DJ Tilla-
rekin. 
22:00 Disko festa eta apar festa. 

12 ZAPATUA 
11:30-14:00 Binakako puzzle lehiaketa. 
13:00 Kalejira, Mauxitxa txarangarekin.
14:30 Herri bazkaria, Mauxitxak girotuta.
16:30 Dantzaldia eta mariatxiak, Herri Es-
kolan. 
18:00 Irati eskulan tailerra. 
18:00 Buruhandiak, Urazandi parkean eta 
Herri Eskolan.   
19:00 Arratsalde-pasa, 80ko eta 90eko mu-
sikarekin. 
22:00 Kontzertuak: Azkaiter Pelox eta 
Kitziki.   
00:00 DJ Tilla.  

13 DOMEKA
11:00-15:00 Haur parkea eta apar festa. 
18:00 Suziriak, jaiei amaiera emateko. 

URAZANDIKO JAIAK

5 ZAPATUA
09:30 Hasiera Mutrikuko portuan eta, amaie-
ra, Karakaten.
Segidan, sari banaketa. Karakaten.
13:00 Poteoa eta porraren irabazlearen berri 
ematea, Maalan. Mauxitxa txarangarekin.
15:00 Herri bazkaria. Kalegoen plazan.
18:30 Karropoteoa, Kalegoen plazatik Maa-
lara.
21:00 Gaztetxearen irekiera.
21:30 Kontzertua: Exitus Band, reggeae 
taldea.
23:00 Jeizy's Tyros, punk rock taldea.
01:00 Laprast taldearekin erromeria. 
03:00 Txola ta Potxola, DJ saioa.  

LA ROITA ERRONKA



AGENDA 25

2025eko botika ordutegiak: 
09:00-13:00 / 16:00-20:00

GUARDIAK: Egunez: 09:00-22:00 
Larunbatak: 09:00-14:00 (<) 

UZTAILA 
4 BARIKUA       Garitaonandia  
5 ZAPATUA       Arriola 
6 DOMEKA       Arriola  
7 ASTELEHENA       Garitaonandia  
8 MARTITZENA       Yudego  
9 EGUAZTENA       <Oruesagasti  
10 EGUENA       Barrenetxea  
11 BARIKUA       <Soto     
12 ZAPATUA       Garitaonandia 
13 DOMEKA       Garitaonandia  
14 ASTELEHENA       Yudego  
15 MARTITZENA       <Fernandez  
16 EGUAZTENA       Arriola  
17 EGUENA       <Oruesagasti  
18 BARIKUA       Barrenetxea   

2025 urte guztian, gauez: Mikel Lekunberri Alberdi. 
Isasi, 31 (Eibar) - 943 204 230

<Fernandez: 
Herriko 

Enparantza,4
Garagartza 
(Mendaro)

943 756 142 

<Soto
Rekalde, 1 
(Soraluze)

943 751 638

<Oruesagasti:
Kalebarren, 9 

(Soraluze)
943 751 384

Aire libreko zinea (Kalegoen plazan)

'Menudas piezas'
4 barikua: 22:30

'Deep sea' (Euskaraz)
5 zapatua: 22:30

V. URTEURRENA

Ioseba Arrizabalaga 
Mendikute

“Iriarte”

2020ko apirilaren 19an hil zen, 
43 urte zituela. 

II. URTEURRENA

Juan Jose Arrizabalaga 
Larrañaga

“Iriarte”

2023ko uztailaren 8an hil zen, 
74 urte zituela. 

I. URTEURRENA

Pepita Usatorre 
Lizarralde

2024ko maiatzaren 2an hil zen, 
90 urte zituela. 

Maitasunez, beti gure bihotzetan



26 KLIK

Nagore Cancio

San Bartolomeetarako erreserbak 
egiteko epea, zabalik!

Ez geratu tokirik gabe! 

30 €ko menuak eta karta! 

Santa Ana, 10

943 908 533

@gorbea.eus Karta, menu itxiak, ezkontzak,
 urtebetetze festak, hamaiketakoak, catering-a...

PINTURA

AROZTEGIA

IZURRIEN KONTRAKO
TRATAMENDUAK

LEIHOAK

KONPONKETAK


